
tvameva brUhi stotram

த்வமேவ ப்³ரூஹிஸ்தோத்ரம்

ஶ்ரீ க³ணேஶாய நம: ।
ஆஸீத்³த⁴ராதா⁴மலலாமரூபோ நாஸீத³ஹோ கஸ்ய கு³ருர்க³ரீயாந் ।
தே³ஶ:ஸ ஏவாத்³ய த்வதீ³யப்ரேயாந் ஹேயாநத⁴ஸ்திஷ்ட²தி ஸர்வதே³ஶாத் ॥ 1॥
அபூ⁴த³யோத்⁴யா ப⁴வதீ³யமேத்⁴யா புரீ புரா தே³வபுராத³பீஹ ।
ம்லேச்சை²ருபேதாமவலோக்யதே தாம் நோ தூ³யதே கிம் வத³ சாரு சேத:॥ 2॥
புரா ஸுராக்ராந்தவஸுந்த⁴ராயா வ்யதா² த்வயா கிம் ந நிராக்ரு’தா ஸா ।
தத்தே ப³லம் க்வாஸ்தி க²ர: ஶரோ வா கோ³கா⁴திநோ ஹந்த கத²ம் ந ஹந்ஸி ॥ 3॥
மந்யே மஹாபாபகலாபகாரீ சேத்³ராவணோ ஹந்த ஹதஸ்த்வயைவ ।
கிம் தத்³விதா⁴நத்³ய ந பஶ்யஸீஹ யத்³வா த்வமஸ்மாகமிவாஸி பீ⁴த:॥ 4॥
ஸீதாதிமீதா த³ஶகந்த⁴ரேண வீதா த்வயா ஶாந்திமிதோ ந பே⁴த:³ ।
நாநாப³லா ஹாத்³ய க²லா ஹரந்தி நாயாம்ஸி காருண்யமிதோऽஸ்தி கே²த:³॥ 5॥
நோசேத்³ த³யாக⁴ந த³யாமது⁴நா கரோஷி ஸந் தீ³நப³ந்து⁴ரபி நிஷ்டு²ரதாம் தநோऽஸி
।
கஸ்யாந்திகம் வ்ரஜது பா⁴ரதமேதத³த்³ய லோகாபி⁴ராம க⁴நஶ்யாம த்வமேவ ப்³ரூஹி
॥ 6॥
॥ஶ்ரீராஜமணிஶர்மக்ரு’தம் த்வமேவப்³ரூஹிஸ்தோத்ரம் ஸம்பூர்ணம் ॥

